
VIKEBYGD KYRKJE og 
KYRKJELYDEN I VIKEBYGD

Kyrkjeleg organisasjon:
Vikebygd Sokn tilhøyrer Vindafjord Fellesrådsområde, i Nordre Ryfylke Prosti av Stavanger Bispedømme.  Ved årsskiftet var det  484 medlemar i Vikebygd sokn (uendra frå 2008).

Vikebygd Sokneråd sitt hovudansvar er dei kyrkjelydsbyggjande tiltaka og det kristelege livet i soknet.  Dei skal ha si merksemd retta mot dei arbeidsformer som her er for barn, ungdom, vaksne og eldre, i kyrkjebygget, men og i kristen samanheng elles i bygda.  Noko av dette er presentert i denne årsmeldinga.  

Soknerådet hadde i 2009, 7 ordinære møter, og handsama i alt 47 saker.  Arbeidsutvalet har hatt 1 møte. Det har vore eit godt sokneråd, der medlemane har teke på seg oppgåver og fått desse gjenomført på ein tilfredstillande måte. 

Det er store endringar i kyrkja med nye reformer innan Gudsteneste, diakoni, trusopplæring og misjon, og soknerådsmedlemmene har delteke på ulike kurs innan dette.

I mars 2009 kalla fellesrådet inn til eit fellesmøte for alle sokneråd og kyrkjelege tilsette. Målet var å få til ein felles strategiplan for Vindafjord fellesområde. Det vart sett ned ein komité som har jobba med å lage ein felles strategiplan, denne er ute til høyring nå ( mars 2010)  Det er eit ønske og mål at det skal bli eit betre samarbeid på tvers av sokna, mellom annan innanfor trusopplæring og diakoni. 

Soknerådet har informasjonssider på Internett. Steinar Skartland redigerer og oppdaterer desse.  Soknerådet har sytt for plakatar i forkant av gudstenestene.  

Årsmøtet for kyrkjelyden var lagt til gudstenesta den 15. mars, kombinert med kyrkjekaffi.  Om lag 13 personar møtte. 

REPRESENTANTAR I SOKNERÅDET til og med september.  
· Brit Nelly Ness Tveit
- Leiar i Soknerådet; Arbeidsutval; Leiar i  Diakoniutval


· Steinar Skartland
- Nestleiar; Arbeidsutval og misjonskontakt. 


· Else Tengesdal Valen
- Sekretær; Arbeidsutval.

· Dag Hans Nagel-Alne
- SR-medlem og repr. i Fellesrådet

· Kjersti Hausberg Bjerga
- SR-medlem; Leiar i dåpsoppl.utval; vara. til fellesrådet; Bibelkontakt 

· Rolf Alne
- SR-medlem og medlem i diakoninemnd

· Johannes Nedrelid
- Sokneprest

· Jarle Årvik
- 1. varamann og kontakt for Kirkens Nødhjelp / fasteaksjonen.

· Agnes Olene Svendsbø
- 2. varamann 

· Charlotte Rugtveit (3.v.m.),   Lise Søndenå (4.v.m.),
Knut Heggland (5.v.m.)
Nytt Sokneråd vald i september 2009.

I september var det val på nytt sokneråd, og desse vart valde:
Brit Nelly Ness Tveit (ny leiar); Dag Hans Nagel-Alne (Nestleiar); Steinar Skartland (sekretær); 
Ellen Skretteberg; Rolf Alne og Berge Thomas Velde (faste medlemar). Som varamenn er i rekkefylgje:
Jenny Kristin Svendsbøe, Geir Mandius Vårvik, Marit Elise Erdal, Anna Marie Bjørnevik og Alfred Trovåg.

VINDAFJORD KYRKJELEGE FELLESRÅD.

Fellesrådet har ansvar bygg, eigedomar og arbeidsgjevaransvaret for dei tilsette.  Representant frå Vikebygd var: Dag Hans Nagel-Alne med Kjersti Hausberg Bjerga som personleg varamann.



ANDRE NEMNDER OG KONTAKTAR:

I arbeidsutvalet var desse med: Brit Nelly Tveit, Steinar Skartland og Else Tengesdal Valen Oppgåver dei har er: Saksførebuing for soknerådsmøtene og eventuelle hastesaker.

I diakoninemnda var desse med:  Brit Nelly N.Tveit (leiar), Rolf Alne og Jens Tveit. Dei har m.a. ansvar for ut blomehelsingar ved ”runde” fødselsdagar frå fylte 70 år og kondolansehelsingar ved gravferd.  Dei skal også leggja til rette for besøk- og forbønstenester i soknet. 

I trusopplæringsnemnda var desse med: Kjersti H. Bjerga (leiar) og Brita Laugaland. Hovudoppgåvene er å vurdera ulike behov for barne og ungdomsarbeid i soknet og fremja forslag om nye tiltak eller endring av eksisterande tiltak.  Viktigast er å stø opp om det arbeidet som alt eksisterer og fungerer godt.  Nemnda sender helsingar på 1, 2 og 3-års dåpsdag. 

KYRKJA OG KYRKJEGARDANE  

Soknerådet utførte dugnad med luking og planting i beda, samt grusing rundt kyrkja. Soknerådet fekk ei gåve frå ”Vikebuen” på 8000 kr til dette arbeidet.

Fellesråd og kyrkjeverje har ansvar for drift og vedlikehald av kyrkje og kyrkjegard.  Vikebygd kyrkje treng vedlikehald. Det er satt ned ein komité som saman med kyrkjeverje og fellesråd skal jobbe fram dette. Fellesrådet må arbeida overfor kommunen for å få midlar til ekstra vedlikehald av Vikebygd kyrkje inn på budsjettet for kommunen i 2011 og 2012.
KYRKJELEG TILSETTE SOM HAR HATT TENESTE I SOKNET

Kyrkjeverje 
Inghart Lasse Tveit 

Sokneprest:
Johannes Nedrelid

Kantor/Organist:
Nelly og Jury 


Kateket:
Britt Karstensen

Kyrkjetenar:
Mary Tindeland (slutta i nov 2009)   

Reinhald:
Anne Bjørg Birkeland.

Kontortenester:
For soknerådet må det meste 
gjerast på dugnad då dei ikkje 
har tilsette. I noko grad har ein hjelp frå kyrkjekontoret.   

Andre tenester: Klokkartenesta vart utført på dugnad av Brit Nelly Tveit  og Steinar Skartland, slik at klokkarløna har vore brukt til delfinansiering av dåpsopplæringstiltak og kateket. Det er ynskjeleg å finna fleire til å dela på denne tenesta som soknerådet har ansvaret for.  Soknerådet har og ansvar for å skaffa kyrkjevertar. 

Mary Tindeland slutta i jobben som kyrkjetenar i november 2009. Det har ikkje lukkast å tilsetje ny i stillinga. 

Britt Karstensen har 50% stilling i prestegjeldet. Ho deltek og er ei støtte innan trusopplæringa. Me har god erfaring frå ansvaret ho og dåpsopplæringsnemnda har angåande kyrkjevandring i samband med utdeling av bibel til 4 åringane. Anna kvart år har ho  påskevandring og ”skattejakt” i samband med pinse for barnehagebarn. Påskevandringa er i samarbeid med kantor. Barnehagane har gitt positiv tilbakemelding på desse tilboda og ynskjer vidareføring av desse.
	GUDSTENESTER og  STATISTIKK
	Ant.
	Gj.snitt deltaking
	Deltaking i alt

	Døypte:
	7
	

	Vigsler:
	0
	

	Gravferder:
	8
	

	Forordna gudstenester (A)
	19
	
	1328

	
	
	
	

	Prosjektgudsteneste konfirmantar (inngår i A)
	1
	
	

	Gudstenester med nattverd (inngår i A)
	7
	
	108

	Familiegudstenester  (inngår i A )
	3
	
	360

	Gudsteneste for skulen  (inngår i A):
	1
	
	101

	Konfirmantar våren 2009  
	4
	
	

	
	
	
	


30.aug vart dei nye konfirmantane presentert, samtidig som 50 års konfirmantane hadde si jubileums markering. 18.oktober var det Hausttakkefest med utdeling av bibel til 4 åringane. Ljosmessa med deltaking av speidarane og konfirmantane var den 20.desember.  Dette er gudstenester med godt frammøte og der alle aldersgrupper er godt representert.

Etter den nye gudstenesteforordninga så har Vikebygd fått redusert gudstenester frå hausten 2009. Me har nå  gudsteneste ein gong i månaden ( tredje søndag i månaden). Det er ei utfordring for oss alle at oppslutninga om gudstenesta ikkje går ned  fordi om me har færre gudstenester. 

Kyrkjelyden sitt misjonsprosjekt:  Kyrkjelyden i Vikebygd har avtale med NMS om  Misjonsprosjektet: Landsbybygging i Bara provinsen på Madagaskar. Soknerådet hadde, saman med bedehusstyret misjonslaurdag. Dette var eit vellukka arrangement der Sunniva Tveit, Håvard Tveit og Bjørn Ødegård fortalde om turen dei hadde til Madagaskar. Det vart seld gassisk mat og det vart halde ei lita utlodning. Det vart samla inn kr 7.496,- til misjonsprosjektet på dette arrangementet.

Våren 2009 hadde venskapskomiteen frå Vindafjord besøk frå Madagaskar. Soknerådet var med på eit møte der det vart informert om misjonsprosjektet frå representantar frå Madagaskar.

Musikk og konsertar. 

Det har ikkje vore arrangert konsertar av kyrkjelyden.

Skånevik Musikklag leigde kyrkja og arrangerte ein ettermiddagskonsert i mars 2009. 
ULIKE FOREININGAR I VIKEBYGD KYRKJELYD
Kontaktpersonar for dei ulike foreiningane i Vikebygd som har møter på bedehuset har vore: 

· Den Ytre Sjømannsmisjonen:
Anne Lise Auestad  (Aktiv foreining i Vikebygd, årleg basar)

· Normisjon:
Martha Tveit
(Aktiv foreining i Vikebygd, årleg basar)

· Den Indre Sjømannsmisjonen:
Martha Tveit


· Det Norske Misjonsselskap:
(Julemesse-samarbeid med Bjoa og Ølen)

· Indremisjonen:
Sigrun Vik og Jens Tveit

Drift og aktivitet på bedehuset er som tidlegare år. Viser til eiga årsmelding for bedehuset.

Sokneråd og bedehusstyre har saman arrangert to medarbeidar samlingar, våren og haust 2009.

BARNE OG UNGDOMSARBEID

11 års fase. 

Soknerådet i Vikebygd deler ut bibel til alle barn som går i 5.klasse.

Trusopplæringsnemnda arrangerte ei samling på bedehuset der barna fekk undervisning i bibelen. Lina Fisk Eide hadde ansvar for  undervisninga. 

I februar fekk 5.klassingane tilbod om leir saman med barn frå Skjold, Vats, Nedstrand og Skjoldastraumen. Det var god oppslutnad frå 5. klassingar frå Vikebygd.

Natt til første søndag i advent vart det invitert til ”Lys Våken”. Dette arrangementet vart dessverre avlyst på grunn av leiar måtte reise bort.

Det er ønskeleg at soknerådet satsar på å få eit godt tilbod til barna i 11 års fasen og at leir og ” Lys Våken” vert eit arrangement som blir eit fast tilbod på linje med utdeling av bibel og bibelundervisninga.

4 års fase
Alle barn som er 4 år får tilbod om å få barnebibelen når dei fyller 4 år. Utdelinga skjer på hausttakkefesten, medan dei får vera med på kyrkjevanding dagen før. Dette tilbodet er eit samarbeid mellom kateket og trusopplæringsutvalet.

Konfirmantarbeid

Det var 4 konfirmantar våren 2009.  Johannes Nedrelid og Arild Markussen ( prostiprest) har hatt ansvar for undervisninga. Konfirmantleiren dette året vart saman med Skjold og Vats. Konfirmantane hadde gruppesamlingar heime hjå Brit Nelly og Arne Tveit. Konfirmantane var bøsseberarar i Kirkens Nødhjelp fasteaksjonen, og det kom totalt inn kr 9072.  

Soknerådet arrangerte fest for konfirmantane på bedehuset den 19. april rett etter samtalegudstenesta.  Konfirmantkullet som tok til hausten 2009, tel 6 ungdomar.  Det vil vera naturleg for Vikebygd sokn at me får til eit tettare samarbeid med Skjold og Vats i samband med konfirmant arbeidet. 

Laurdagsklubben (”søndagsskulen”).
Dei møtest annankvar laurdag i skuleåret, på bedehuset. Laurdagsklubben har eit godt oppmøte.

Laurdagsklubben er tilslutta ”Karmsund-Sunnhordland Søndagsskulekrins av Norsk Søndagsskuleforbund,” og reknar seg som del av kyrkja sitt dåpsopplæringsarbeid. Hovudleiar er Kjersti Hausberg Bjerga, saman med Lene Liodden, Jone Bjerga og Steinar Skartland. 

Tripp Trapp
Det er eit tilbod til born frå 0-5år m/foreldre, på bedehuset ein fredag  kvar månad, klokka 11-12.30. Omlag kring 25 born under skulealder er på kvar samling. Ansvarleg har vore eit styre med Lene Liodden (leiar), Inger Marie Bjerga og Grethe Koltveit. Forskjellige andaktshaldarar har vore med på samværa.  Barnehageborna har og delteke. 

TrippTrapp og Laurdagsklubben lage til julefest 02.01.2010.

KFUK-KFUM Speidarane

Speidaren hadde 49 medlemar frå 3. klasse og oppover. Vi viser til speidarane si årsmelding.

Speidarane deltok  aktivt i 2 gudstenester (17. mai og ljosmessa).
Speidarane har heimeside på internett, med adr.:   speidaren.vikebygd.org 

Både Laurdagsklubben, Tripp Trapp og speidaren er viktige i samband med tilbodet av trusopplæring i Vikebygd kyrkjelyd.

AKTIVITETSPLAN FOR KYRKJELYDEN, KYRKJELYDSBLAD OG INTERNETT

Soknerådet har sendt ut to halvårs aktivitetsplanar til alle husstandane i soknet med oversikt over gudstenester, søndagsskule, møter på bedehuset og andre arrangement i kyrkjelyden. Informasjon vert også lagt ut på internett-adressa:    kyrkja.vikebygd.org 

Kyrkjelydane i Vindafjord samarbeider om å gje ut kyrkjelydsbladet ’Hyrdingen’ der det er informasjon også frå Vikebygd. Bladet kjem gratis til alle husstandar.  

ØKONOMI

Soknerådet sin rekneskap blir ført av kommunekassa via kyrkjeverja. 

Soknerådet har tilfredstillande økonomi.
Behaldning / fond pr. 31.12.09 var på netto:  kr  76.661,58.
Av dette er avsett midlar til ljosglobe som er under produksjon.
(Eit offer på kr 6450,- var ikkje overført og stod i tillegg på soknerådet sin konto pr 31.12.09)

Offer/Innsamling

	Talet på offer i alt:
	19
	 

	Tal på offer til kyrkjelydsarbeid:
	1
	

	Tal på offer til misjonsprosjektet:
	3
	Her kom det inn kr 10 665,50 

	Totalt innkome i offer 
	    kr 48703.00
	Derav kr 10089,-  til arbeid i Vikebygd

	Offer til kyrkjelydsarbeidet
	 kr    2 084,50  
	

	Innsamla beløp i fasteaksjonen:
	kr   9072,00
	Bøsser 


Utfordringar og satsingsområde for soknerådet i 2010:

Vedlikehald av kyrkja. Målet er at kyrkja skal vera ferdig oppussa til 75 års jubileet i 2012.

Lage ein god strategi- og handlingsplan for perioden 2010 – 2012 med eit stort fokus på trusopplæring og diakoni.

For Vikebygd Sokneråd

________________
________________

Brit Nelly Ness Tveit
Steinar Skartland
Soknerådsleiar  
Sekretær
Årsmelding for Vikebygd Kyrkjelyd året 2009

